Cibiyar Bincike da Inganta Harhada Magunguna Ta Samu Takardar Shaidar
Inganci Ta ISO Da Taimakon Hukumar USAID

A ranar 9, ga watan Agusta, MuKaddashin Darektan Hukumar Inganta Harkokin
Ci Gaban Kasashen Duniya, ta Kasar Amirka, (USAID), Erin Holleran, ya gabatar
wa da Karamin Ministan Harkokin Kiwon Lafiya, Dokta Osagie Ehanire, da wata
takardar shaidar amincewar Hukumar Daidaita Inganci ta Duniya, (ISO), game da
kyautata inganci, a madadin wani dakin bincike-bincike, da Cibiyar Nazari da
Inganta Harkokin Binciken Harhada Magunguna ta Kasa, (NIPRD), ke gudanarwa.

Dakin na cibiyar ta NIPRD, wanda ke daukar duk wata dawainiyar gudanar da
bincike da inganta magungunan da ake yi a Nijeriya, na daya daga cikin dakunan
gudanar da bincike-bincike, hudu, dake Nijeriya, da aka bai wa irin wannan
takardar shaidar ingancin ta ISO — wata hukuma, mai zaman kanta, dake kula da
inganci — saboda da tabbatar da inganci da kuma kasancewa dakin gudanar da
bincike-bincike, na farko, a Kasar nan, da ya samu irin wannan takardar shaidar.

“Hukumar USAID ta dade ta na tallafa wa kamfanonin harhada magunguna, na
Nijeriya, wajen tabbatar da bin Ka’idodin da ake shimfidawa, a duniya,” in ji
Dokata Holleran, a wajen bikin. “Muna fatan wannan takardar shaidar, za ta zama
mabudin duk wata sabuwar damar gudanar da bincike, kan ingancin magunguna,
da kuma Kara bayar da tabbacin ingancin magungunan da ake yi, da kuma bai wa
marasa lafiya, da ma sayarwa, a Kasa.”

Wannan, shine taimako, na kwanan nan, da hukumar ta USAID ta bayar, domin
jadadda ingancin magunguna a Nijeriya. Nijeriya, na daga cikin Kasashe 35, dake
samun wannan taimako na kudade da dabaru, ga hukumomin kula da tanadin



ingantattun magunguna, da mayar da hankali, musamman, ga cututtukan malaria,
da na Kanjamau, HIV/AIDS, da kuma tarin huka.

Wannan shaidar ba za ta bai wa Nijeriya damar samun Karin Karfi, kadai ba, na
inganta magungunan da ta ke yi, har ma zai taimaka ma ta, wajen gudanar da
bincike-bincike da inganta magungunan, na cikin gida, tare da daidaita amincinsu
da na Kasashen duniya.



